
ᓀᓪᓕᑎᑦᓯᒪᐅᑎᖏᑦ  

ᑕᓯᐅᔭᕐᔪᐊᒥ ᓯᕿᓂᖓᓂᒥᐅᑦ ᓇᓄᐃᑦ ᐃᓚᖃᕐᑐᑦ ᓯᕿᓂᐅᑉ ᓄᐃᕕᐊᓃᑦᑐᓂᒃ ᓯᕿᓂᖓᓂᓪᓗ ᑕᓯᐅᔭᕐᔪᐊᑉ 

ᔦᒥᓯ ᐯᓪᓗ, ᐊᒻᒪᓗ ᐊᖏᔪᒃᑯᑦ ᓯᓈᖏᓐᓂ ᐋᓐᑎᐊᕆᐆᑉ ᑯᐯᓪᓗ, ᕿᑭᕐᑕᓂᓪᓗ ᑕᒪᒃᑯᓇᓂ ᑕᕆᐅᕐᓂ. 

ᐊᐅᓚᑦᓯᓂᓕᕆᓂᕐᒥ ᐱᔪᓐᓇᑎᑦᓯᔨᖏᑦ ᑕᓯᐅᔭᕐᔪᐊᒥᐅᑦ ᓯᕿᓂᖓᓂ ᓇᓄᐃᑦ ᑲᒪᒋᔭᑦᓴᖃᖃᑎᒌᕈᑕᐅᔪᖅ 

ᑲᕙᒪᑐᖃᒃᑯᓄᑦ, ᑯᐯᑉ ᐊᒻᒪᓗ ᓄᓇᓖᑦ ᑲᕙᒪᖏᑦᑕ, ᓂᕐᔪᑎᓕᕆᔩᑦ ᐊᐅᓚᑦᓯᓂᓕᕆᔨᖏᑦᑕ ᑲᑎᒪᔨᖏᑦ 

(WMBs) ᐊᒻᒪᓗ ᑌᒣᑦᑐᒐᓚᑦᓭᓇᓕᕆᔩᑦ, ᓄᓇᒥᒃ ᐊᖏᖃᑎᒌᒍᑎᖃᕐᓃᑦ ᑭᒡᒐᑐᕐᑐᑦ ᓄᓇᖃᕐᖄᓯᒪᔪᑦ 

ᐱᔪᓐᓇᓂᖃᕈᑎᖏᓐᓂᒃ. ᓄᓇᓕᓕᒫᑦ ᓄᓇᓖᓪᓗ ᓄᓇᖃᕐᖄᓯᒪᔪᑦ ᐱᓇᓱᕝᕕᖁᑎᖏᑦ ᑲᑐᑦᔨᖃᑎᒌᑦᑎᖏᓪᓗ 

ᐱᓪᓚᕆᐅᒻᒥᔪᑦ ᖃᓄᐃᓘᑎᐅᓂᖏᑦ ᐃᑲᔪᕐᓯᒪᓂᒃᑯᑦ ᖃᐅᔨᒋᐊᕐᑕᐅᕕᒃᑯᑦ, ᐊᐅᓚᑦᓯᓂᓕᕆᓂᕐᒥ 

ᐅᓐᓂᑑᑎᖃᕐᓂᑯᑦ ᐊᒻᒪᓗ ᐃᑲᔪᕐᓯᓂᒃᑯᑦ ᓄᐃᑦᓯᒍᑎᓂᒃ ᐊᑐᓕᕐᑎᓯᓂᕐᒥᓗ ᐆᒪᔪᕐᓂᐊᓃᑦ 

ᐃᓱᓕᕝᕕᖃᕐᑎᑕᐅᒍᑎᖏᓐᓂᒃ.    

ᒫᓐᓇᐅᑎᓪᓗᒍ ᖃᓄᐃᑦᑐᒦᓐᓂᖓ ᐱᑕᖃᑦᓯᐊᓂᖓᓗ  

ᒫᓐᓇᐅᑎᓪᓗᒍ ᐃᓄᕐᓂᕆᔭᐅᓂᐊᖕᖒᒋᔭᐅᔪᑦ ᑕᓯᐅᔭᕐᔪᐊᒥᐅᑦ ᓯᕿᓂᖓᓂᒥᐅᑦ ᓇᓄᐃᑦ ᐅᓄᕐᓂᖏᑦᑕ 1119-

ᖑᕗᑦ (95% CI: 860–1454). ᑲᓇᑕᒥᐅᑦ ᓇᓄᓕᕆᓂᕐᒥ ᐱᓪᓗᑯᒋᐊᓕᓕᕆᔩᑦ ᑲᑎᒪᔨᖏᑦᑕ (PBTC) 2023-

ᒥ ᖃᐅᔨᓴᐅᑎᖏᑦ ᓇᓄᐃᑦ ᐅᓄᕐᓂᖏᓐᓂᒃ ᐃᒣᑦᑑᓚᐅᔪᕗᑦ:    

ᖃᓄᐃᑦᑑᓂᖓ 

ᖃᐅᔨᓴᕐᓂᒥᓪᓗ 

ᖃᓄᐃᑦᑑᓂᖏᑦ  

ᓀᑦᑐᖅ ᑐᑭᓯᓐᓇᐅᑎᖓ ᖃᐅᔨᓴᕐᓂᒥ 

ᓄᐃᑕᐅᔪᑦ  

ᖃᓄᐃᓕᒋᐊᕈᑏᑦ  

ᖃᓄᐃᑦᑑᓂᕆᖃᑦᑕᓯᒪᔭᖏᑦ 

(ᓱᑯᐃᔦᓂᑦᑎᑦᒍᑦ)  

ᐱᑕᖃᑦᓯᐊᓂᖓ 

ᐊᓯᑦᔨᓯᒪᔪᖅ 

ᐊᑎᓕᐅᕈᑕᐅᒥᒪᒻᒪᓂᑦ 

ᐊᖏᖃᑎᒌᒍᑎ ᓇᓄᕐᓂᒃ 

ᓄᖑᐃᓐᓇᑎᑦᓯᑌᓕᓂᕐᒧᑦ 

(1973)  

ᑌᒫᑦᓭᓇᕐᑐᓴᐅᔪᖅ  ᓇᓪᓕᑳᕈᑕᐅᔪᑦ ᐃᒣᓪᓗᐊᓂᕋᐅᑏᑦ 

ᐱᑕᖃᕐᓂᖏᓐᓂ (2011/2012, 

2016 ᐊᒻᒪᓗ 2021) 

ᑐᓴᐅᒪᔭᐅᒋᐊᓕᓐᓂ ᑲᑎᕐᓱᑕᐅᓯᒪᔪᓂ 

1980 ᐊᕐᕌᒍᖏᓐᓂ 1990-ᓂᓪᓗ.  

ᖃᓄᐃᑦᑑᓂᕆᓲᖏᑦ 

(ᓄᓇᖃᕐᖄᓯᒪᔪᑦ 

ᖃᐅᔨᒪᐅᑎᖓ)  

ᐱᑕᖃᑦᓯᐊᓂᖓᑕ 

ᖃᓄᐃᑦᑑᓂᖓ 

ᐃᓂᒋᔭᐅᔪᓂ 

ᖃᖓᓪᓗᐊᖑᓂᖓ 

ᓇᓗᓀᕐᑕᐅᓯᒪᔪᒥ 

ᑐᖕᖓᕕᒋᑦᓱᒋᑦ 

ᐱᑕᖃᕐᓂᖏᑦ 

ᓄᓇᖃᕐᖄᓯᒪᔪᑦ 

ᖃᐅᔨᒪᐅᓯᖏᓐᓂ 

ᑌᒫᑦᓭᓇᕐᑐᖅ ᔦᒥᓯ 

ᐯᒥ; 

ᐅᓄᕐᓯᒋᐊᕐᑐᓴᕐᓱᑎᒃ 

ᑕᓯᐅᔭᕐᔪᐊᑉ 

ᓯᕿᓂᖓᑕ 

ᓄᐃᕕᖓᓂ   

ᐊᐱᕐᓱᖃᑦᑕᓃᑦ ᑭᓪᓕᓯᓂᐊᕐᓃᓗ 

ᓄᓇᖃᕐᖄᓯᒪᔪᓂᒃ ᑐᑭᓯᓐᓇᑎᑦᓯᓂᕐᒧᑦ 

ᐊᓯᑦᔨᓂᕐᓂᒃ  ᓇᓄᐃᑦ ᐅᓄᕐᓂᖏᓐᓂ 

ᐃᑉᐱᒋᔭᐅᓯᒪᔪᓂ, 

ᐱᐅᓯᕐᓲᑎᖃᕈᑎᖏᓐᓂ ᐊᓯᖏᓐᓂᓗ. 

ᑕᒪᒃᑯᐊ ᓀᓪᓕᑎᕐᓯᒪᐅᑏᑦ ᖃᐅᔨᒪᔨᒻᒪᕆᐅᒍᑎᖃᖕᖏᑐᓅᖓᔪᑦ ᐃᓘᓐᓈᒍᑦ ᕿᒥᕐᕈᓂᖃᕐᓂᓂᒃ 

ᑕᓯᐅᔭᕐᔪᐊᒥ ᓯᕿᓂᖓᓂᒥᐅᓂᒃ ᓇᓄᕐᓂᒃ ᐱᓪᓗᑯᒋᐊᓕᓕᕆᓂᕐᒥ ᐱᓇᓱᖃᑎᒌᑦᑐᑦ 

ᖃᐅᔨᓴᕐᑕᐅᒋᐊᓪᓚᓂᖏᓐᓄᑦ ᑐᓴᕐᑎᓯᒍᑏᑦ. ᑐᑭᓯᓐᓇᐅᑎᒋᐊᓪᓓᑦ, ᐃᓚᐅᒻᒥᑎᓪᓗᒋᑦ ᐅᖄᔭᐅᔪᕕᓃᑦ, 

ᖃᓄᐃᓘᕈᓯᕐᓂᓗ ᑐᑭᓯᓐᓇᐅᑏᑦ ᐊᓪᓚᓯᒪᔪᑦ ᐊᑕᖏᕐᓱᑎᒃ ᑐᓴᕐᑎᓯᒍᑎᓂ. 

ᐊᑑᑎᓯᒪᔭᕐᒥᒍᑦ 

ᐃᑉᐱᒋᓯᒪᔭᖏᒍᓪᓗ   

ᖃᒻᒥᐅᓂᕐᐹᑯᑦ 

ᖃᓄᐃᑦᑑᓂᖏᑦ 

(ᓱᑯᐃᔦᓂᒃᑯᑦ)  

ᐱᑕᖃᕐᓂᖓ ᐊᓯᑦᔨᓯᒪᔪᖅ 

ᐊᕐᕌᒍᓂ 15-ᓂ 

ᐊᓂᒍᕐᑐᓂ, ᓱᑯᐃᔦᓃᑦ 

ᖃᓄᐃᓘᕈᓯᖏᑦ 

ᑐᖕᖓᕕᒋᑦᓱᒋᑦ  

ᑌᒫᑦᓭᓇᕐᑐᓴᐅᔪᖅ ᓇᓪᓕᑳᕈᑕᐅᔪᑦ ᐃᒣᓪᓗᐊᓂᕋᐅᑏᑦ 

ᐱᑕᖃᕐᓂᖏᓐᓂ (2021) ᓯᕗᓪᓕᒥ 

ᑲᑎᕐᓱᓯᒪᔪᓄᑦ 2011/2012-ᒥ, 

ᐃᓱᒪᒋᔭᐅᓯᒪᓂᖏᓪᓗ ᓂᑦᑕᑎᑦᓯᒍᑏᑦ 

ᑕᓯᐅᔭᕐᔪᐊᑉ ᓯᕿᓂᖓᑕ ᓂᐱᕕᐊᓂ 

ᓇᓄᐃᑦ ᐱᑕᖃᕐᓯᒪᔪᑦ 

ᑕᓯᐅᔭᕐᔪᐊᒥᐅᑦ ᓯᕿᓂᖓᓂ 

ᐊᐅᓚᑦᓯᓂᓕᕆᔭᐅᕕᖓᓂ 2021ᒥ 

ᖃᐅᔨᓴᕐᑕᐅᑎᓪᓗᒋᑦ 

ᓈᒻᒪᓯᐊᖕᖑᑐᒃᑯᑦ 

ᐃᒻᒪᖄᕈᑕᕕᓂᐅᑐᐃᓐᓇᕆᐊᓖᑦ.   

ᐊᑐᕐᑎᐅᖃᑎᒌᑦ ᑲᑎᒪᓂᖏᑦ, ᐊᑑᑎᔭᐅᓯᒪᔪᑦ 2011-ᒥ 2014-ᒥᓪᓗ, ᓄᐃᑦᓯᓚᕿᕕᐅᓯᒪᕗᑦ ᐃᓱᒪᒥᑦᓱᑎᒃ 

ᐊᖏᖃᑎᒌᒍᑎᖃᕐᓂᓄᑦ ᐊᐅᓚᑦᓯᓯᐊᕐᓂᓴᐅᓂᕐᒧᑦ ᓇᓐᓄᓲᖑᓂᕐᓂᒃ ᑕᓯᐅᔭᕐᔪᐊᒥ ᓯᕿᓂᖓᓂ ᓇᓄᕐᓂᒃ 

(ᑕᑯᒋᐊᕐᓗᒋᑦ ᐃᓚᒋᐊᕈᑏᑦ ᐊ-ᒥ ᐸ)-ᒥᓪᓗ. ᑲᑎᒪᔪᓄᑦ ᐃᓚᐅᔪᕕᓃᑦ ᒪᙯᑦᑎᐅᓚᐅᔪᕗᑦ 

ᓱᕐᕋᑕᐅᒪᕕᐅᔪᓂᒥᐅᑦ ᓄᓇᖏᓐᓂ, ᑲᕙᒪᒃᑯᓗ ᑭᒡᒐᑐᕐᑎᖏᑦ, ᓂᕐᔪᑎᓕᕆᓂᕐᒥ ᐊᐅᓚᑦᓯᓂᓕᕆᔩᑦ ᑲᑎᒪᔨᖏᑦ 

ᐊᒻᒪᓗ ᓄᓇᒥᒃ ᐊᖏᖃᑎᒌᒍᑎᖃᕐᓂᒧᑦ ᐱᓇᓱᕝᕖᑦ ᐊᐅᓚᑦᓯᓂᓕᕆᖃᑎᒋᑦᓱᒋᑦ ᑲᒪᒋᔭᖃᕐᓂᒥ. 

ᐃᑉᐱᓇᒻᒪᕆᑦᑐᓂᒃ ᐊᓯᑦᔨᒍᑎᖃᓚᕿᖃᑦᑕᓚᐅᔪᕗᑦ ᓄᓇᖃᕐᖄᓯᒪᔪᑦ ᐱᔪᓐᓇᓂᖃᕈᑎᖏᓐᓂ. 

2011-ᒥ ᑲᑎᒪᓂᕐᒥ, ᐃᓄᒃᔪᐊᒦᑦᓯᒪᔪᑦ, ᐊᑑᑎᑎᑕᐅᓚᕿᓯᓚᔪᑦ ᓇᓄᐃᑦ ᐱᔭᐅᖃᑦᑕᓚᐅᔪᒻᒪᑕ ᐊᒥᓱᒻᒪᕇᑦ 

ᐃᓄᓐᓄᑦ ᒪᙯᑦᑎᓄᑦ 2010/2011-ᒥ ᒪᙯᓐᓇᐅᑎᓪᓗᒍ (105 ᓇᓄᐃᑦ, ᐃᓚᒋᔭᐅᑎᓪᓗᒋᑦ 30 ᓄᓇᕗᒻᒥᐅᓄᑦ 

ᐃᓄᓐᓄᑦ, 73 ᓄᓇᕕᒻᒥᐅᓄᑦ ᐊᒻᒪᓗ ᐊᑕᐅᓯᖅ ᐊᓪᓚᒧᑦ), ᐊᒻᒪᓗ ᐱᑐᑦᓯᒪᒻᒥᔪᖅ ᐃᓱᒫᓗᓐᓇᐅᑎ 

ᓄᓇᓕᒻᒥᐅᓄᑦ ᓯᓚᕐᔪᐊᒥᐅᓄᓪᓗ ᐱᓇᓱᖃᑎᐅᔪᓄᑦ ᓄᖑᐃᓐᓇᑎᑦᓯᑌᓕᓂᕐᒥ ᐆᒪᔪᕐᓂᐊᓂᕐᒥ. ᐃᓄᕐᔪᐊᒥ 

ᑲᑎᒪᓂᖅ ᐃᓱᒪᒥᑦᓱᑎᒃ ᐊᖏᖃᑎᒌᒍᓐᓇᓯᓚᐅᔪᑦ 2011/2012-ᒥᑦ 2013/2014-ᓄᑦ ᒪᙯᓐᓇᓂ 

ᐃᓕᔭᐅᓯᒪᔪᓄᑦ. 2014-ᒥ ᑲᑎᒪᓂᕐᒥ, ᐋᑐᒑᒥ ᐊᑑᑎᔭᐅᓯᒪᔪᖅ, ᓄᑕᐅᓯᓕᕐᓯᒪᔪᒥᒃ ᐊᖏᖃᑎᒌᕝᕕᐅᓯᒪᔪᖅ 

ᐃᓕᔭᐅᓯᒪᔪᓂᒃ 2014/2015-ᒥ ᐊᒻᒪᓗ 2015/2016-ᒥ ᒪᙯᓐᓇᓂ. 

ᒫᓐᓇᐅᑎᓪᓗᒍ ᓇᓐᓄᑕᐅᕈᓐᓇᑐᑦ ᐃᒣᑦᑐᑦ:     

• ᓄᓇᕗᑦ ᓄᓇᖏᓐᓂ: 25 (ᓄᓇᕗᒻᒥᐅᑦ ᐃᓄᐃᑦ) 

• ᓄᓇᕕᒻᒥ ᐃᒪᖏᓐᓂ: 23 (ᓄᓇᕕᒻᒥᐅᑦ ᐃᓄᐃᑦ, ᐊᑕᐅᓯᕐᔪᐊᓘᓐᓃᑦ ᓇᓗᓀᕐᑕᐅᒍᑎᑕᓕᒃ ᐊᓪᓚᓄᑦ 

ᓇᓐᓄᑕᐅᓂᕐᒧᑦ ᐃᓄᐃᑦ-ᐊᓪᓓᑦ ᓄᓇᖃᕐᕕᖏᓐᓂ).  

ᒫᓐᓇᐅᑎᓪᓗᒍ, ᐃᓱᓕᕝᕕᖃᕈᑎᖃᖕᖏᑐᑦ ᐊᓪᓓᑦ ᐃᒪᖏᓐᓂ ᓯᕿᓂᐊᓂ ᐃᓄᐃᑦ-ᐊᓪᓓᑦ ᓄᓇᖃᕐᕕᖏᓐᓂ, 

ᐃᓚᒋᔭᐅᒻᒥᔪᑦ ᓄᓇᕕᒻᒥ ᐃᒪᖏᓐᓄᑦ, ᓯᓈᖏᓐᓂ ᑯᐯᑉ. ᐊᖏᖃᑎᒌᒻᒪᓐᓂᒦᑦᑐᑦ 9-ᒥ, ᐊᓪᓚᓯᒪᔪᕐᑕᖃᖕᖏᑐᖅ 

ᐃᓱᓕᕝᕕᖃᕐᑎᓯᒍᑎᓂᒃ ᐋᓐᑎᐊᕆᐆᒥᐅᓄᑦ ᐊᓪᓚᓄᑦ; ᒐᓗᐊᕐᑎᓗᒋᑦ, ᐃᒻᒥᓂᕿᓂᒃᑯᑦ ᐃᓱᓕᕝᕕᓖᑦ 30-ᓂᒃ 

ᓇᓄᕐᓂᒃ ᐊᕐᕌᒍᑕᒫᑦ ᓂᐅᕐᖁᓯᕐᓂᒨᓕᖓᒍᓐᓇᑐᓂᒃ ᓄᐃᑕᐅᓯᒪᔪᑦ 1976-ᒥ ᐊᖏᖃᑎᒌᒍᑕᐅᓯᒪᔪᓂ 

ᐋᓐᑎᐊᕆᐆᑉ ᑲᕙᒪᖓᑕ ᐊᓪᓓᓗ ᓄᓇᓕᖏᑦᑕ. ᐊᓪᓚᓯᒪᔪᓅᕐᑕᐅᓯᒪᒻᒪᑕᓂᑦ ᓇᓄᐃᑦ 

ᐊᑦᑕᓇᕐᑐᒦᑐᐃᓐᓇᕆᐊᖃᕐᑎᓗᒋᑦ ᐋᓐᑎᐊᕆᐆᒥ ᓄᖑᐃᓐᓇᑐᐃᓐᓇᕆᐊᓕᓐᓂ ᐆᒪᔪᐃᑦ ᒪᓕᒐᖏᓐᓄᑦ 2009-

ᒥ, ᓇᓄᕕᓂᒐᓓᑦ ᐋᓐᑎᐊᕆᐆᒥ ᓂᐅᕐᖁᑎᐅᕐᖃᔭᕐᑎᑕᐅᖕᖏᑐᑦ. 

ᑕᒣᓐᓂ ᓄᓇᕗᑦ ᓄᓇᖃᕐᕕᖏᓐᓂ ᓄᓇᕕᒻᒥ ᐃᒪᖏᓐᓂ, ᐱᑕᖃᕇᕐᑐᑦ ᓇᓐᓄᕈᓐᓇᐅᑏᑦ ᐃᓱᓕᕝᕕᖃᕐᓂᖏᓐᓂ 

ᓄᐃᑕᐅᓯᒪᔪᑦ ᖃᓄᐃᑦᑑᓂᖏᑦ ᒪᓕᑦᓱᒋᑦ ᓇᓐᓄᑕᐅᓲᖑᓂᐊᖕᖒᒋᔭᐅᑦᓱᑎᒃ ᒪᕐᕉᓂᒃ ᐊᖑᑏᓐᓂᒃ ᓇᓐᓄᓂᒃᑯᑦ 

ᐊᕐᓇᒧᑦ ᐊᑕᐅᓯᕐᒧᑕᒫᑦ ᖃᑦᓯᑐᐃᓐᓇᐅᒍᓐᓇᑐᐃᓪᓗ ᓇᓐᓄᑕᐅᔪᑦ ᐋᕐᕿᓯᒪᐅᑎᖓ ᐋᕐᕿᒋᐊᕆᓂᕐᒧᑦ 

ᐃᓘᓐᓈᒍᑦ ᓇᓐᓄᓂᕐᓂ (ᐲᕐᓗᒋᑦ ᑐᖕᖓᕕᖏᓐᓂᑦ ᐊᕐᕌᒍᒧᑦ) ᓇᓐᓄᑕᐅᓪᓗᐊᖏᑦᑐᓂᓪᓘᓃᑦ (ᑲᑎᕐᓱᓯᒪᔪᑦ 

ᐱᔭᐅᒍᓐᓇᑐᑦ ᐊᑐᕐᑕᐅᔪᑦᓭᑦ ᐊᕐᕌᒍᓂ ᓯᕗᓂᕐᒥ). ᖃᓄᐃᑦᑑᓂᖏᑎᒍᑦ ᐆᒪᔪᕋᓱᐊᕐᓃᑦ ᓄᐃᑕᐅᓯᒪᔪᑦ 

ᓇᓐᓄᑕᐅᓪᓗᐊᑎᑦᓯᑌᓕᓂᕐᒧᑦ ᐊᕐᕌᒍᑕᒫᑦ, ᖃᐅᔨᒪᑦᓱᒋᑦ ᕿᑐᕐᖏᐅᕈᓐᓇᑐᑦ ᐊᕐᓀᑦ ᐲᔭᕐᑕᐅᐸᑕ 

ᓱᕐᕃᓂᕐᓴᒪᕆᐅᓚᖓᒻᒪᑕ ᐅᓄᕐᓂᖏᓐᓂᒃ ᐊᖑᑎᖏᑦ ᐱᔭᐅᖔᖕᖏᓂᕐᓴᐅᐸᑕ ᐊᒥᓲᓂᕐᓴᑎᒍᑦ 

ᖃᓄᐃᑦᑐᒦᓐᓂᐅᔪᓂ. 

ᑐᓴᐅᒪᔭᐅᒋᐊᓖᑦ ᒪᓕᑦᓱᒋᑦ ᐱᑕᖃᕐᑎᑕᐅᔪᑦ PBTC-ᑯᓄᑦ, ᖃᒻᒥᐅᓂᕐᐹᑯᑦ ᐊᕐᕌᒍᓂ ᑕᓪᓕᒪᓂ (2017/18 – 

2021/22), ᐊᕐᕌᒍᓂ ᐱᖓᓱᓂ (2019/20 – 2021/22), ᐊᒻᒪᓗ ᒫᓐᓇᐅᑎᓪᓗᒍ ᐊᕐᕌᒍᖓ 2021/2022) 

ᐃᒣᕐᖂᒪᑖᕐᓯᒪᐅᑏᑦ ᒪᙯᓐᓂᒥ ᓇᓄᕐᓂᒃ ᐃᒣᓪᓗᐊᖃᑦᑕᓯᒪᓕᕐᑐᑦ 40, 42.7 ᐊᒻᒪᓗ 37 ᓇᓄᐃᑦ, 

ᐃᓘᓐᓇᖏᓐᓂ. ᑕᒪᒃᑯᐊ ᐃᒣᓪᓗᐊᖂᕐᒪᑖᕈᑏᑦ ᒪᑯᓄᖓᓕᖓᔪᑦ 4.7%-ᓂᑦ 5.5%-ᓄᑦ ᐱᔭᐅᓯᒪᔪᑦ 

ᐅᓄᕐᓂᖏᓐᓄᑦ 2016-ᒥ ᓇᓄᐃᑦ ᐅᓄᕐᓂᖏᓐᓂᑦ 780-ᓃᓐᓂᐊᖒᒋᔭᐅᑦᓱᑎᒃ. ᑌᒣᓪᓗᐊᑐᑦᓭᓇᕐᓂᒃ 

ᓇᓐᓄᖃᑦᑕᓂᖅ ᓯᕗᓂᕐᒥ ᐊᕐᕌᒍᑕᒫᑦ ᓄᖑᕐᔫᒥᖃᑦᑕᓚᖓᕗᑦ 3.3%-ᖏᓐᓂᑦ 3.8%-ᖏᓐᓄᑦ ᒫᓐᓇᐅᑎᓪᓗᒍ 

(2021) ᓇᓄᐃᑦ ᐅᓄᕐᓂᖏᓐᓂᑦ 1119. 

ᓄᓇᕗᒻᒥ, ᐃᓄᐃᑦ ᓄᓇᖓ ᓴᓂᑭᓗᐊᖅ ᓇᓐᓄᓲᑐᐊᖅ ᒫᓐᓇᐅᑎᓪᓗᒍ ᑕᓯᐅᔭᕐᔪᐊᒥ ᓯᕿᓂᕐᒥᐅᓂᒃ. ᓇᓐᓄᓃᑦ 

ᑐᓴᕐᑎᓯᒍᑕᐅᓂᖏᑦ 100%-ᒦᓂᐊᖕᖒᕆᔭᐅᔪᖅ. ᑯᐯᒻᒥ, ᓄᓇᓖᑦ ᐱᖓᓱᑦ ᓄᓇᕕᒻᒥ (ᐃᓄᒃᔪᐊᖅ, ᐅᒥᐅᔭᖅ 

ᑰᑦᔪᐊᕌᐱᓪᓗ) ᑕᓪᓕᒣᓪᓗ ᐊᓪᓓᑦ ᓯᓈᖏᓐᓂᒥᐅᑦ ᓄᓇᓖᑦ (Whapmagoostui, Waskaganish, 

Chisasibi, Wemindji, ᐊᒻᒪᓗ Eastmain) ᓇᓐᓄᓲᖑᑐᐃᓐᓇᕆᐊᓖᑦ ᑕᒪᒃᑯᓇᖕᖓᑦ ᑕᓯᐅᔭᕐᔪᐊᑉ 

ᓯᕿᓂᖓᓂᒥᐅᔭᓂᒃ. ᐱᖁᔭᕐᑎᒍᑦ ᒪᓕᒐᖃᖕᖏᑲᓗᐊᕐᑎᓗᒋᑦ ᐃᓚᐅᔫᒍᑎᓖᑦ ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ 

ᐊᖏᖃᑎᒌᒍᑎᖓᓂ ᑐᓴᕐᑎᓯᒍᑎᖃᕆᐊᖃᕐᓂᒧᑦ ᓇᓐᓄᑕᐅᔪᓂᒃ, ᑯᐯᒃᑯᑦ ᑲᕙᒪᖓ ᑲᑎᕐᓱᐃᖃᑦᑕᓕᕐᑐᖅ 

ᓇᓐᓄᑕᐅᔪᕕᓂᕐᓂᒃ ᓇᓗᓀᕐᑕᐅᒍᑎᓕᓐᓂᓗ 1985-ᒥᓂᑦ. ᖃᓄᐃᓪᓗᐊᓂᖏᑦ ᓇᓐᓄᑕᐅᓯᒪᔪᑦ 

ᑐᓴᕐᑎᓯᒍᑕᐅᓂᖏᑦ ᑯᐯᒃᑯᑦ ᑲᕙᒪᖓᓄᑦ ᖃᐅᔨᒪᔭᐅᖕᖏᑐᖅ ᒫᓐᓇᐅᑎᓪᓗᒍ ᑭᓯᐊᓂ 100%-

ᒦᖕᖏᓂᐊᖕᖒᕆᔭᐅᔪᑦ. ᐋᓐᑎᐊᕆᐆᒥ ᑕᓪᓕᒪᓂᒃ ᓯᓈᓂ ᓄᓇᓕᑦᑕᓕᒃ ᐱᕐᖁᓯᑐᖃᒃᑯᑦ ᓇᓄᓐᓂᒃ ᒪᙯᓲᓂᒃ 

ᑕᓯᐅᔭᕐᔪᐊᒥᐅᑦ ᓯᕿᓂᕐᒥᐅᖏᓐᓂᑦ (Fort Severn, Winisk (Peawanuk) Attawapiskat, Fort Albany, 

ᐊᒻᒪᓗ Kashechewan), ᐊᒻᒪᓗ ᐊᑕᐅᓯᖅ ᓄᓇᓕᒃ  (Moosonee/Moose Factory) 

ᑐᓴᕐᑎᓯᒍᑎᖃᑲᓪᓛᓯᒪᔪᑦ ᑎᑭᕌᕐᑕᐅᓂᒃᑯᑦ ᓇᓐᓄᓯᒪᓂᕐᓂᒃ ᐱᖁᑎᒥᓐᓃᑐᓂᓪᓗ. ᖃᓄᐃᓪᓗᐊᓂᖏᑦ 

ᓇᓐᓄᑕᐅᓲᒃ ᑐᓴᕐᑎᓯᒍᑕᐅᓯᒪᔪᑦ ᐋᓐᑎᐊᕆᐆᑉ ᑲᕙᒪᖓᓐᓄᑦ ᒫᓐᓇᐅᑎᓪᓗᒍ ᖃᐅᔨᒪᔭᐅᖕᖏᑐᑦ. 

ᐊᕐᕌᒍᓂ ᖁᓕᓂ ᐊᓂᒍᕐᑐᓂ, ᐅᑯᐊ ᓇᓐᓄᕈᓐᓇᓃᑦ ᐅᓄᕐᓂᕆᒍᓐᓇᑕᖏᑦ ᐱᑕᖃᕐᓯᒪᓕᕐᑐᑦ ᐃᒣᑦᑑᓱᑎᒃ (H) 

ᑐᓴᕐᑎᓯᒍᑕᐅᓯᒪᔪᑦ ᓂᕐᔪᑎᓕᕆᓂᕐᒥ ᐊᐅᓚᑦᓯᓂᓕᕆᔨᓄᑦ:    

ᒪᙯᓐᓇᖅ ᓄᓇᕗᑦ†  ᑯᐯᒃ‡  ᐋᓐᑎᐊᕆᐆ 

ᐅᓄᕐᓂᐅᒍ

ᓐᓇᑐᑦ 

H  ᐅᓄᕐᓂᐅᒍ

ᓐᓇᑐᑦ 
H  ᐅᓄᕐᓂᐅ

ᒍᓐᓇᑐᑦ 
H 

2012/2013 TAH = 

25 

26  VA = 30 33  ᐱᑕᖃᖕ

ᖏᑐᖅa 

2 

2013/2014 TAH = 

25 

27  VA = 30 11  ᐱᑕᖃᖕ

ᖏᑐᖅa 

0 

2014/2015 VA = 20 20  VA = 23 22  ᐱᑕᖃᖕ

ᖏᑐᖅb 

1 

2015/2016 VA= 20 20  VA = 22 19  ᐱᑕᖃᖕ

ᖏᑐᖅb 

2 

2016/2017 TAH = 

25 

22  TAT=23 7  ᐱᑕᖃᖕ

ᖏᑐᖅ 
2 

2017/2018 TAH = 

25 

28  TAT=23 5  ᐱᑕᖃᖕ

ᖏᑐᖅ 
0 

2018/2019 TAH = 

25 

23  TATc=23 11  ᐱᑕᖃᖕ

ᖏᑐᖅ 
5 

2019/2020 TAH = 

25 

23  TATc=23 7  ᐱᑕᖃᖕ

ᖏᑐᖅ 
5 

2020/2021 TAH = 

47 

47  TATc=23 7  ᐱᑕᖃᖕ

ᖏᑐᖅ 
1 

2021/2022 TAH = 

31 

31  TATc=23 6  ᐱᑕᖃᖕ

ᖏᑐᖅ 
0 

TAH: ᑲᑎᓕᕋᒥᑦ ᐆᒪᔪᕐᑕᐅᒍᓐᓇᑐᑦ; TAT: ᑲᑎᓕᕋᒥᑦ ᐱᔭᐅᒍᓐᓇᑐᑦ; VA: ᐆᒪᔪᕐᑕᐅᒍᓐᓇᑐᑦ ᑲᑦᓯᐅᓂᖏᑦ ᐃᓱᓕᕝᕕᖏᑦᑕ 

ᓱᕐᖁᐃᑕᐅᓯᒪᔪᑦ ᐃᓱᒪᒥᑦᓱᑎᒃ ᐊᖏᖃᑎᒌᒍᑎᕕᓂᕐᓄᑦ ᐊᑐᕐᑎᓄᑦ. ᑕᑯᒋᐊᕐᓗᒋᑦ ᓱᓇᒥᑦᑐᑦ ᑐᓴᕐᑎᓯᒍᑏᑦ ᑐᑭᓯᓐᓇᐅᑎᖏᓐᓄᑦ 

ᐆᒪᔪᕐᑕᐅᒍᓐᓇᑐᑦ ᐅᓄᕐᓂᖃᕐᑎᑕᐅᒍᑎᖏᓐᓅᓕᖓᔪᑦ, ᐃᓂᐅᔪᓂᓪᓗ ᐃᓱᓕᕝᕕᖃᕐᑎᑕᐅᒍᑎᓕᓐᓂ.    
aᐃᓱᒪᒥᑦᓱᑎᒃ ᐃᓱᓕᕝᕕᖃᕐᑎᓯᒍᑏᑦ ᑕᓪᓕᒪᓂᒃ ᓇᓄᓐᓂᒃ ᐊᖏᖃᑎᒌᒍᑕᐅᓯᒪᔪᖅ ᐊᓪᓓᑦ ᓄᓇᖏᓐᓂ ᓯᓈᓂᒥᐅᓂ ᐋᓐᑎᐊᕆᐆᒥ 

ᑲᑎᒪᔪᓃᑦᑐᕕᓂᕐᓄᑦ ᐃᓄᒃᔪᐊᒥ 2011-ᖑᑎᓪᓗᒍ, ᒐᓗᐊᕐᑎᓗᒋᑦ ᓄᓇᓕᓕᒫᓂᒥᐅᔦᑦ ᑲᑎᒪᔪᓃᓚᐅᔪᖕᖏᑐᑦ.  
bᐃᓱᒪᒥᑦᓱᑎᒃ ᐃᓱᓕᕝᕕᖃᕐᑎᓯᒍᑏᑦ ᐱᖓᓱᓂᒃ ᓇᓄᓐᓂᒃ ᐊᒥᕐᖄᖃᑎᒌᒍᑕᐅᒋᐊᓕᓐᓂᒃ ᐋᓐᑎᐊᕆᐆᒥᐅᓄᑦ ᑯᐯᒻᒥᐅᓄᓪᓗ 

ᐊᓪᓚᓄᑦ, ᓇᓪᓕᑳᖃᑦᑕᑎᓪᓗᒋᑦ ᖃᑦᓯᐅᓂᖏᓐᓂᒃ ᒪᙯᓐᓇᓂᑕᒫᑦ ᒪᕐᕈᑖᕈᓐᓇᑎᓪᓗᒋᑦ ᐊᓪᓓᑦ ᐋᓐᑎᐊᕆᐆᒥᐅᑦ 2014/2015 

ᐊᖏᖃᑎᒌᒍᑕᐅᓯᒪᔪᖅ ᓯᓈᓂᒥᐅᓄᑦ ᐊᓪᓚᓄᑦ ᐋᓐᑎᐊᕆᐆᒥᐅᓄᑦ ᑲᑎᒪᓂᕐᒦᑐᕕᓂᕐᓄᑦ 2014-ᒥ ᐋᑐᒑᒥ, ᒐᓗᐊᕐᑎᓗᒋᑦ 

ᓄᓇᓕᓕᒫᓂᒥᐅᔦᑦ ᑲᑎᒪᔪᓃᓚᐅᔪᖕᖏᑐᑦ.  
c TAT ᐃᓂᓯᒪᓕᕐᑐᖅ 2016/2017-ᒥᓂᑦ ᓄᓇᕕᒻᒥᐅᓅᖓᑐᐃᓐᓇᑐᖅ ᓯᓈᖏᓐᓂᒥᐅᓄᑦ, ᐃᓚᐅᑎᓪᓗᒍ “ᐃᓄᐃᑦ ᓄᓇᖓ” 

ᐊᒻᒪᓗ “ᑕᒪᕐᒥᒃ ᐃᓄᐃᑦ/ᐊᓪᓓᑦ ᓄᓇᖏᑦ” ᐃᓚᒋᔭᐅᑎᓐᓇᒋᑦ “ᐊᓪᓓᑦ ᓄᓇᖓ” ᐃᓄᓐᓂ/ᐊᓪᓚᓂ ᓄᓇᑐᐃᓐᓇᒥᐅᓂ 

ᑕᒪᒃᑯᓄᖓ ᐊᑦᑐᐊᔪᓂ. TAT-ᖃᖕᖏᑐᖅ ᐊᓯᖏᓐᓂ ᓄᓇᖏᓐᓂ ᐊᓪᓓᑦ ᓯᓈᓂᒥᐅᑦ ᓄᓇᑐᐃᓐᓇᒥᐅᓄᓪᓗ ᑯᐯᒻᒥ. 

ᓄᓇᖃᕐᖄᓯᒪᔪᑦ ᖃᐅᔨᒪᓂᖃᕐᓂᖓ 

2018-ᒥ, ᓄᓇᕕᒻᒥ ᓂᕐᔪᑎᓕᕆᓂᕐᒥ ᐊᐅᓚᑦᓯᓂᓕᕆᔩᑦ ᑲᑎᒪᔨᖏᑦ ᐱᔭᕇᓚᐅᔪᑦ ᑐᑭᓯᓐᓇᓯᐊᕐᑐᓂᒃ ᓇᓄᕐᓂᒃ 

ᐃᓄᐃᑦ ᖃᐅᔨᒪᐅᓯᖏᓐᓂᒃ (IK) ᑐᑭᓯᓴᕐᓂᒥᓂᒃ. ᖃᐅᔨᔭᐅᕙᓪᓗᓯᒪᔪᑦ ᐅᑯᐊ: (a) ᐅᓄᕐᓯᒋᐊᕐᑐᑦ ᓇᓄᐃᑦ 

ᐃᑉᐱᒋᔭᐅᔪᑦ ᓄᓇᕕᒻᒥ ᐃᓄᓐᓄᑦ 1970 ᐊᕐᕌᒍᖏᓐᓂᓂᑦ; (b) ᓇᐅᒃᑯᑐᐃᓐᓇᐅᓂᕐᓴᖅ ᐊᐅᓚᔪᑦ ᓇᓄᐃᑦ, 

ᓄᓇᐅᑉ ᐊᑐᕐᑕᐅᓂᖓ ᐃᓚᒋᔭᐅᑎᓪᓗᒍ; ᐊᒻᒪᓗ (c) ᓇᓄᐃᑦ ᖃᓄᐃᑦᑑᓂᖏᑦ ᑐᑭᓯᓐᓇᑎᑕᐅᔪᑦ 

ᐃᓗᓯᕐᓱᓯᐊᒻᒪᕆᑦᑎᓗᒋᑦ. ᐊᐅᓚᑦᓯᓂᓕᕆᓂᕐᒥ, ᖃᐅᔨᒪᔭᐅᖏᓐᓇᑎᑦᓯᖃᑦᑕᓂᖅ ᐱᕐᖁᓯᑐᖃᒃᑯᑦ 

ᐃᑉᐱᒋᔭᐅᑦᓯᐊᓂᖏᑦ ᓈᒻᒪᐳᑦ ᓄᖑᐃᓐᓇᑎᑦᓯᑌᓕᓂᕐᓄᑦ ᓄᐃᑕᐅᓂᖓᓗ ᐃᓱᓕᕝᕕᖃᕐᑎᓯᓂᐅᑉ 

ᓇᓐᓄᕈᓐᓇᓂᕐᓂᒃ ᐱᑕᖃᖕᖏᑑᕈᓐᓇᓱᓂ. ᐊᑦᔨᒌᒥᒃ ᐃᑉᐱᒍᓱᑦᓯᐊᒍᑎᖃᕐᓂᖅ ᐃᓚᖃᕐᖁᖅ ᒪᙯᓐᓂᒥᒃ 

ᑭᖕᖒᒪᒋᔭᕐᓄᑦ ᑭᓯᐊᓂ ᐃᐱᕃᓐᓀᓲᖑᖕᖏᓂᕐᓗ ᐆᒪᔪᕐᑕᓂᒃ ᓱᓇᖓᐅᒐᓗᐊᕐᐸᑦ, ᐅᐱᕐᖔᒥ 

ᓇᓄᕐᓯᐅᓲᖑᖕᖏᓂᖅ, ᐱᐊᕋᖏᓐᓂᓗ ᐱᓲᖑᖕᖏᓂᖅ ᐊᓈᓇᖏᓐᓂᓘᓐᓃᑦ ᖃᐅᔨᒪᔭᐅᑐᐊᕋᒥᒃ.   

ᓄᓇᕗᑦ ᐃᓄᐃᑦ ᕿᑭᕐᑕᔪᐊᖏᑦ (IQ), ᐅᓂᒃᑳᑕᖏᒍᑦ ᓄᓇᕗᒻᒥᐅᑦ ᓴᓂᑭᓗᐊᕐᒥ ᓄᕕᐱᕆ 2018-ᖑᑎᓪᓗᒍ 

ᓄᓇᕗᑦ ᓂᕐᔪᑎᓕᕆᓂᕐᒥ ᐊᐅᓚᑦᓯᓂᓕᕆᔨᖏᑦᑕ ᑲᑎᒪᔨᖏᑦ ᑭᓇᓕᒫᒃᑯᓄᑦ ᐃᓱᒪᕘᑦᑎᓯᑎᓪᓗᒋᑦ 

ᐃᓱᒪᒋᐅᑦᔨᓯᒪᓂᕐᒧᑦ ᓄᓇᕗᑦ ᓇᓄᕐᓂᒃ ᐊᐅᓚᑦᓯᖃᑎᒌᒍᑎᖃᕐᓂᒧᑦ ᐸᕐᓇᓯᒪᐅᑎ, ᐃᑉᐱᒋᔭᖃᓗᐊᖕᖑᐊᓱᑎᒃ 

ᓇᓄᐃᑦ ᐃᓄᕐᓯᕙᓪᓕᐊᑎᓪᓗᒋᑦ ᓄᖑᕐᐸᓕᐊᖔᒐᑎᒃ ᓄᓇᕗᒻᒥ, ᓴᓂᑭᓗᐊᑉ ᓴᓂᐊ ᐃᓚᒋᔭᐅᑎᓪᓗᒍ. 

ᑲᑎᒪᔪᓃᑦᑐᑦ ᓂᓪᓕᕈᑎᖃᕐᓯᒪᒻᒥᔪᑦ ᓯᓚᐅᑉ ᐊᓯᑦᔨᐸᓪᓕᐊᓂᖓ ᐸᓯᔭᑦᓴᐅᓚᖓᖕᖏᒪᑦ ᓇᓄᐃᑦ ᐱᑌᕈᕐᐸᑕ. 

ᒪᓕᑦᓱᒋᑦ ᐃᓄᐃᑦ ᕿᑭᕐᑕᔪᐊᖏᑦ, ᐱᐅᓯᑐᖃᐅᕗᖅ ᓇᓄᐃᑦ ᐅᓄᕐᓯᒋᐊᓲᖑᒻᒪᑕ ᓄᖑᑦᔫᒥᖃᑦᑕᓱᑎᓗ 

ᑫᕙᑦᑐᑎᑐᑦ.  

ᑐᑭᓯᑕᐅᑎ ᐊᓪᓚᖑᕐᑎᓯᓯᒪᔪᑦ ᖃᐅᔨᒪᐅᓯᖏᓐᓂᒃ ᐊᓪᓓᑦ ᓄᓇᒦᓲᑦ, ᐊᓪᓓᑦ ᓯᓈᓂᒥᐅᑦ, ᐊᐅᓚᑕᐅᑦᓱᓂ 

ᐊᓪᓓᑦ ᑲᕙᒪᖓᓄᑦ, ᐊᓪᓓᑦ ᐃᒪᕐᒥᐅᑕᓕᕆᔨᖏᑦᑕ ᓂᕐᔪᑎᓕᕆᓂᕐᒥ ᑲᑎᒪᔩᑦ ᒥᑭᒋᐊᓐᓂᐊᑏᓪᓗ 

ᑲᑐᑦᔨᖃᑎᒌᓐᓂᖓᑦ ᐱᔭᕇᕐᑕᐅᓱᓂ 2020-ᒥ. ᓄᐃᑕᐅᕙᓪᓗᓯᒪᔪᑦ ᓂᑦᔮᕈᑎᖃᕐᓂᓂᒃ ᐃᓱᒫᓗᓐᓂᒥᒃ 

ᐅᓄᕐᓂᖏᓐᓅᓕᖓᔪᓂᒃ ᓇᓄᐃᑦ ᐊᓪᓓᑦ ᐃᒪᖏᓐᓂ ᐅᓄᕐᓯᕙᓪᓕᐊᓱᑎᓗ ᓇᓄᐃᑦ ᑎᑭᔮᓲᖑᓂᖏᑦ. ᓯᓚᐅᑉ 

ᐊᓯᑦᔨᐸᓪᓕᐊᓂᖓ ᐱᓗᐊᕐᑐᒥᓪᓗ ᓯᑯᐃᑦ ᐊᓯᑦᔨᓯᒪᓂᖏᑦ ᑕᓯᐅᔭᕐᔪᐊᒥ ᔦᒥᓯ ᐯᒥᓪᓗ, ᓂᓪᓕᕈᑕᐅᓯᒪᒻᒥᔪᑦ 

ᐃᑉᐱᒋᔭᐅᓯᒪᔪᓄᑦ ᐊᓯᑦᔨᓯᒪᓕᕐᑐᓂ ᐱᑦᔪᑎᐅᑐᐃᓐᓇᕆᐊᖃᕐᓂᕋᕐᑕᐅᓱᑎᒃ.  

ᓱᑯᐃᔦᓂᒃᑯᑦ ᖃᐅᔨᓴᕐᓂᖅ 

ᓄᐃᑕᐅᓯᒪᔪᑦ ᒪᕐᕈᐃᓂᑦ ᐱᔭᐅᓯᒪᔪᓂᒃ ᐱᔭᐅᒋᐊᓪᓚᓯᒪᔪᓂᓪᓗ ᑐᑭᓯᓴᐅᑎᕕᓃᑦ ᐋᓐᑎᐊᕆᐆᑉ ᓯᓈᖏᓐᓂ 

ᓇᓄᐃᑦ ᐱᑕᖃᑦᓯᐊᓂᖏᓐᓂᒃ ᓱᕐᕋᓯᒪᖕᖏᓂᕃᓯᒪᕗᑦ 1984-1986-ᓂ ᐊᒻᒪᓗ 2003-2005-ᓂ. 

ᖃᐅᔨᓴᕐᑕᕕᓂᐅᑎᓪᓗᒋᑦ ᓇᓄᐃᑦ ᐱᔭᐅᓯᒪᔪᑦ ᐊᑭᒥᔅᑭ ᕿᑭᕐᑕᒥ ᔦᒥᓯ ᐯᒥ 1997-ᖑᑎᓪᓗᒍ 1998-ᒥᓪᓗ, 

ᑲᑎᓕᕋᒥᑦ ᑕᓯᐅᔭᕐᔪᐊᒥ ᓯᕿᓂᖓᓂᒥᐅᑦ ᐅᓄᕐᓂᖏᑦ ᐃᒣᓪᓗᐊᓂᐊᖕᖒᒋᔭᐅᓯᒪᕗᑦ PBTC-ᒥ 

ᐅᓄᕐᓂᖃᕐᓂᐊᖒᕆᔭᐅᑦᓱᑎᒃ 900-1000-ᓂᒃ ᐊᐅᓚᑦᓯᓂᓕᕆᓂᕐᒧᑦ. 

ᖃᖓᑦᑕᔫᒃᑯᑦ ᖃᐅᔨᓴᕐᓃᑦ, ᐊᐅᓚᑕᐅᓯᒪᔪᑦ 2011/2012-ᒥ ᐊᒻᒪᓗ 2016-ᒥ, ᓄᐃᑕᐅᓯᒪᔪᑦ 943-

ᒐᓚᓐᓃᓂᐊᖕᖒᕆᔭᐅᑎᓪᓗᒋᑦ ᓇᓄᐃᑦ (95% CI: 658–1350) ᐊᒻᒪᓗ 780 ᓇᓄᐃᑦ (95% CI: 590–1029), 

ᐃᓘᓐᓈᒍᑦ. ᑕᒪᓐᓇ ᐊᓯᑦᔨᓂᖅ ᓇᓪᓕᖁᐊᓕᒃ 17%-ᓄᑦ ᐃᑭᓪᓕᐅᒥᓯᒪᔪᓂᒃ. 95%-ᖏᓐᓄᑦ 

ᐊᑦᔨᒌᖕᖏᓂᖃᕋᓗᐊᕐᑎᓗᒋᑦ, 18%-ᓄᑦ ᐃᑭᓪᓕᒋᐊᓂᐊᖕᖒᕆᔭᐅᔪᑦ ᖃᐅᔨᔭᐅᓯᒪᕗᑦ ᑌᑲᓂᑦᓭᓇᖅ 

ᓯᓚᕐᖃᑎᖏᓐᓄᑦ ᑕᓯᐅᔭᕐᔪᐊᑉ ᓯᕿᓂᖓᑕ ᓂᐱᕕᐊᓂ (WH) ᓇᓄᐃᑦ ᐅᓄᕐᓂᖏᓐᓂ. ᑕᒪᕐᒥᒃ ᐊᑕᐅᑦᓯᑯᑦ 

ᓄᖑᕐᔫᒥᓂᖏᑦ ᑕᓯᐅᔭᕐᔪᐊᒥ ᓯᕿᓂᐅᑉ ᓄᐃᕕᐊᓂ ᓂᐱᕕᐊᓂᓗ ᐊᓪᓚᑕᐅᓯᒪᔪᑦ PBTC-ᒥ ᐃᓚᒋᐊᕈᑎᐅᑦᓱᓂ 

ᓱᓕᓂᕃᒍᑎᓄᑦ ᓇᓄᐃᑦ ᑕᓯᐅᔭᕐᔪᐊᒥ ᓯᕿᓂᕐᒥᐅᑦ ᐅᓄᕐᓂᖏᑦ ᐃᑭᓪᓕᐅᒥᔪᑦᓴᐅᓂᕐᒪᑕ. 

ᐃᒣᓪᓗᐊᖂᕐᒪᖔᕈᑏᑦ ᖃᑦᓯᐅᓂᖏᓐᓂᒃ ᐱᐊᕋᖏᑦᑕ ᓇᓄᐃᑦ ᑕᓯᐅᔭᕐᔪᐊᒥ ᓯᕿᓂᖓᓂ ᐃᑭᓪᓕᐅᒥᓯᒪᒻᒥᔪᑦ, 

12%-ᓂᑦ 2011-ᒥ 5%-ᓄᑦ 2016-ᒧᑦ, ᑕᒐ ᐱᐊᕋᖏᑦᑕ ᐅᓄᕐᓂᖏᑦ ᑌᒣᑦᑐᓭᓐᓇᒐᓚᕕᓂᐅᑎᓪᓗᒋᑦ (16% 

2012-ᒥ 19%-ᖑᑎᓪᓗᒋᑦ 2016-ᒥ). ᑕᒪᒃᑯᐊ ᓄᐃᑕᐅᔪᕕᓃᑦ ᓂᑦᑕᑎᑦᓯᕗᑦ ᐱᐊᕋᖏᑦᑕ 

ᐆᒣᓐᓇᖃᔭᖕᖏᓂᕕᓂᖏᓐᓂᒃ 2015-ᒥ. ᐃᓚᒋᐊᕈᑎᖓ ᖃᐅᔨᓴᕐᓂᒥ ᖃᖓᑦᑕᔫᒃᑯᑦ, ᐊᐅᓚᑕᐅᓯᒪᔪᖅ 2018-

ᒥ, ᐅᓄᕐᑐᓂᓕᓐᓃᖃᑦᑕᓱᑎᒃ ᓇᓄᕐᑕᓕᓐᓂ (ᐋᓐᑎᐊᕆᐆᒥ ᓯᓈᓂᒥᐅᑦ ᐊᑭᒥᔅᑭ ᕿᑭᕐᑕᖅ), ᐊᑐᕐᑕᐅᓯᒪᔪᖅ 

ᖃᐅᔨᓴᕐᓂᓄᑦ 2016-ᒥ ᖃᐅᔨᓴᐅᑏᑦ ᓄᐃᑕᕕᓂᖏᑦ ᐊᑐᕐᑕᐅᔪᑦᓴᐅᒪᖔᑕ ᐃᒣᑦᑑᓂᕃᒍᑎᐅᑎᓪᓗᒋᑦ 

ᐱᐅᓯᖏᓐᓂᒃ. ᓄᐃᑕᐅᔪᑦ ᓂᑦᑕᑎᑦᓯᔪᕕᓂᐅᕗᑦ ᐊᑦᕕᒌᖕᖏᑐᑦ ᐱᐊᕃᑦ ᐱᑕᖃᕐᓂᖏᓐᓂᒃ 

ᐃᑭᓐᓂᓴᒐᓛᐱᐅᑦᓱᑎᓪᓗ ᐱᑕᖃᕐᓂᕆᓲᖏᓐᓂᒃ ᖃᐅᔨᓴᕐᑕᐅᕆᐊᓪᓛᓯᒪᔪᓂ ᓯᓈᖏ ᓐᓂ 2018-ᒥ (249 

ᓇᓄᐃᑦ, 95% CI: 230 – 270) 2016-ᒥᓂᑌᑦ ᓴᓂᖏᓐᓂ (269 ᓇᓄᐃᑦ, 95% CI: 244 – 297) 

ᐃᑭᓐᓂᓴᐅᑦᓱᑎᓪᓗ ᖃᑦᓯᐅᓂᖏᑦ 2011-ᒥᓂᑕᕐᓂᒃ (422 ᓇᓄᐃᑦ, 95% CI: 381 – 467).  

ᑐᑭᓯᓐᓇᓯᐊᕐᑐᖅ ᖃᖓᑦᑕᔫᒃᑯᑦ ᖃᐅᔨᓴᕐᓂᖅ ᐊᑑᑎᔭᐅᓯᒪᔪᖅ ᐊᐅᒡᒍᓯᒥ ᓯᑎᐱᕆᒥᓪᓄᓗ 2021-ᒥ ᐱᖓᔪᐊᓂᒃ 

ᓄᐃᑦᓯᓂᕐᒧᑦ ᖃᑦᓯᐅᓂᖏᓐᓂᒃ ᐃᒣᓪᓗᐊᒐᔪᕐᑑᓂᕐᒧᑦ ᑕᓯᐅᔭᕐᔪᐊᑉ ᓯᕿᓂᖓᓂ ᓇᓄᐃᑦ. ᓄᓇᒥ ᖃᐅᔨᓴᕐᓃᑦ 

ᑌᒣᑦᑐᓭᓐᓇᒐᓚᐅᑎᓪᓗᒋᑦ 2011/12-ᒥ 2016-ᒥᓪᓗ ᖃᐅᔨᓴᐅᑎᓄᑦ. ᖃᒻᒥᑯᑦ ᓄᐃᑦᓯᒍᑎᕕᓃᑦ ᖃᐅᔨᓴᕐᓂᓂ 

ᐆᑦᑐᕋᐅᑎᑦᓴᖃᕐᓂᒧᑦ ᑭᓯᑕᐅᒪᐅᑎᖏᓐᓂᒃ ᐊᑐᕐᑕᐅᓚᐅᔪᑦ ᐱᓪᓚᕆᓐᓂᓴᓂᒃ ᓄᐃᑦᓯᓂᕐᒧᑦ ᐅᓄᕐᓂᖏᓐᓂᒃ 

ᓇᓄᐃᑦ. ᒐᓗᐊᕐᑎᓗᒋᑦ, ᐃᒣᓪᓗᐊᖂᕐᒪᑖᕈᑏᑦ ᓇᓪᓕᑳᕈᑎᐅᑦᓯᐊᖃᔭᓚᐅᔪᖕᖏᑐᑦ 2016-ᒥ. 2021-ᒥ 

ᖃᖓᑦᑕᔫᒃᑯᑦ ᖃᐅᔨᓴᕐᓂᖅ ᓄᐃᓯᓯᒪᕗᖅ ᒪᕐᕉᓂᒃ ᐃᒣᓪᓗᐊᖂᕐᒪᑖᕈᑏᓐᓂᒃ: 1) 1003 (95% CI 773-1302), 

ᑕᑯᓐᓇᕈᑕᐅᒍᓐᓇᓱᑎᒃ 2016-ᒥ ᖃᐅᔨᓴᕐᓂᒧᑦ ᐅᓄᕐᓂᖏᓐᓂᒃ ᐊᒻᒪᓗ 2) 1119 (95% CI 860-1454), 

ᑐᖕᖓᕕᖃᑦᓯᐊᓂᕐᓴᓂᒃ ᓄᐃᑦᓯᓯᒪᔪᖅ ᐊᑐᕐᓱᑎᒃ ᑭᓯᑦᓯᒍᑎᓂᒃ ᓄᑖᔭᐅᓂᕐᓴᓂᒃ. ᓇᓪᓕᑳᕈᑕᐅᓯᑦᐊᕈᓐᓇᓂᕐᐹᖅ 

2016-ᒥ ᖃᐅᔨᓴᕐᓂᒧᑦ ᓄᐃᑦᓯᓯᒪᕗᖅ 29%-ᓄᑦ ᐅᓄᕐᓯᒋᐊᕐᓯᒪᔪᓂᒃ ᓇᓄᕐᓂᒃ ᖃᐅᔨᓴᕐᑕᐅᓂᕐᒦᓱᑎᒃ. 

ᐃᓚᒋᐊᕈᑎᒋᑦᓱᒍ, ᕿᑐᕐᖏᐅᓃᑦ ᓄᐃᓯᒪᕗᑦ ᓲᖑᓂᖃᕐᓱᑎᒃ 18%-ᖏᓐᓂᒃ ᐃᑉᐱᒋᔭᐅᓯᒪᔪᑦ ᓇᓄᐃᑦ 

ᐱᐊᕋᖏᓪᓗ ᐊᒻᒪᓗ 18% ᐱᐊᕋᖏᑦ. ᒪᕐᕈᓗᐊᖕᖑᐊᓄᑦ ᐱᐅᓯᕐᒥᒍᑦ ᐊᐅᓚᑕᐅᑦᓱᑎᑦ ᐅᓄᕐᓂᓴᐅᓂᖏᑦ 

ᓂᑦᑕᓯᒪᔪᑦ ᐃᑉᐱᒋᔭᐅᔪᓂ ᑕᓯᐅᔭᕐᔪᐊᒥᐅᑦ ᓯᕿᓂᖓᓂ 2021-ᒥ 2016 ᓴᓂᐊᓂ: ᐊᕐᕌᒍᑕᒫᑦ 

ᐊᑦᔨᒌᖕᖏᓂᕐᑕᓖᑦ ᓄᓇᒦᑦᑐᓂ ᓇᓄᐃᑦ ᑕᓯᐅᔭᕐᔪᐊᑉ ᓯᕿᓂᖓᓂ ᐊᒻᒪᓗ ᓯᓚᕐᖃᑎᖏᓐᓂ ᓯᕿᓂᐅᑉ 

ᓂᐱᕕᐊᓂᒥᐅᓂ, ᐱᐅᓂᕐᓴᐅᓱᑎᓪᓗ ᓄᓇᒃᑯᑦ ᐃᑉᐱᒋᔭᐅᓂᖏᓐᓂ. ᑕᒪᕐᒥᒃ ᐊᐅᓚᓃᒃ 

ᐃᑲᔪᕐᓯᓯᒪᔪᕕᓂᐅᑐᐃᓐᓇᕆᐊᓖᒃ ᐃᑉᐱᒋᔭᐅᔪᑦ ᐊᑦᔨᒌᖕᖏᓂᖏᓐᓄᑦ ᐅᓄᕐᓂᖏᓐᓂ, ᐊᑦᔨᒌᖕᖏᑐᑎᒍᑦ, 

ᓱᕐᖁᐃᓯᒪᐅᑎᖃᖕᖏᑲᓗᐊᕐᑎᓗᒋᑦ ᑕᒪᖏᓐᓄᑦ ᖃᐅᔨᓴᐅᑏᓐᓄᑦ.   

ᐃᓚᒋᐊᕈᑎᒋᑦᓱᒍ ᑐᑭᓯᓴᐅᑎᓄᑦ ᓇᓄᐃᑦ ᖃᐅᔨᓴᕐᑕᐅᓂᖏᓐᓄᑦ, ᖃᐅᔨᓴᕐᓃᑦ ᐊᒥᓱᑦ ᐊᑑᑎᔭᐅᓯᒪᔪᑦ 

ᓇᐅᑦᓯᑐᕐᓂᒧᑦ ᐊᓯᑦᔨᖃᑦᑕᓂᖏᓐᓂᒃ ᓇᓄᐃᑦ ᖃᓄᐃᑦᑑᓂᖏᓐᓂᒃ ᑎᒥᖏᒍᑦ, ᐊᓐᓇᐅᒪᒍᓐᓇᓂᖏᑦ 

ᕿᑐᕐᖏᐅᕈᓐᓇᓂᖏᓪᓗ. ᑎᒥᖏᑦᑕ ᖃᓄᐃᑦᑑᓂᖏᓐᓅᓕᖓᔪᓂ. ᐋᓐᑎᐊᕆᐆᒥ ᑐᕐᖃᑕᕐᕕᖓ ᓄᓇᒥᒃ 

ᐱᓯᒪᔪᓂᒃ ᐱᑦᓴᑖᕐᕕᓴᖃᕐᓂᒥ ᓇᐹᕐᑐᓕᒻᒥᐅᓗ ᖃᐅᔨᓴᕐᑕᐅᓂᖏᑦ 900 ᓇᓄᐃᑦ ᐱᔭᐅᓯᒪᔪᑦ ᓯᓈᓂ 

ᓯᑯᖃᕐᓇᑎᓐᓇᒍ 1984-1986-ᓂ, 2000-2005-ᓂ ᐊᒻᒪᓗ 2007-2009-ᓂ. ᑎᒥᖏᑦᑕ ᖃᓄᐃᑦᑑᓂᖏᓐᓂᒃ 

ᓇᓗᓀᒃᑯᑕᖅ (BCI), ᑐᖕᖓᕕᒋᑦᓱᒋᑦ ᓱᕐᖄᑎᕐᑕᐅᓂᖏᑦ ᓇᓄᐃᑦ ᐊᖏᓂᖏᑦᑕ ᑕᑭᓂᖏᒍᑦ, ᓄᐃᑦᓯᔪᖅ 

ᐃᑭᓪᓕᓯᒪᓂᖏᓐᓂᒃ ᖃᑦᓯᓂᒃ ᐅᑭᐅᖃᕐᓂᓕᒫᖏᓐᓂ, ᓱᓇᐅᓂᖏᓐᓂ ᐊᕐᓇᐅᐸᑦ ᐊᖑᑎᐅᑉᐸᓗ ᐊᒻᒪᓗ 

ᕿᑐᕐᖏᐅᓂᖏᓐᓂ. ᓄᓇᕗᒻᒥ, ᑕᒥᖏᑦᑕ ᖃᓄᐃᑦᑑᓂᖏᑦ ᐃᒣᑦᑐᑦ (BCS) ᓇᓐᓄᑕᐅᓯᒪᔪᓂ 

ᑐᓴᕐᑎᓯᒍᑕᐅᓯᒪᔪᑦ ᑕᓯᐅᔭᕐᔪᐊᒥ ᓯᕿᓂᖓᓂᒥᐅᓂ 2010-ᒥᓂᑦ. BCS 191-ᓂ ᒪᙯᑦᑎᓄᑦ ᓇᓐᓄᑕᐅᓯᒪᔪᓂ 

ᖃᐅᔨᓴᕐᑕᐅᓯᒪᔪᑦ 2010 ᐊᒻᒪᓗ 2017 ᐊᑯᓐᓂᖏᓐᓂ. ᓇᓄᐃᑦ ᐃᓚᒋᔭᐅᓯᒪᔪᑦ ᖃᐅᔨᓴᕐᓂᒥ ᓯᑯᒥ 

ᐱᔭᐅᕙᓪᓗᓯᒪᔪᑦ ᐅᑭᐅᒃᑯᑦ ᐅᐱᕐᖓᓴᒥᓪᓗ. 92.7% BCS-ᖃᒡᒐᔪᕐᑐᕕᓃᑦ ᐱᐅᓂᕐᓴᐅᓱᑎᓪᓗ, 7.3%-ᖏᑦ 

ᓴᓪᓘᑎᓪᓗᒋᑦ ᓴᓪᓗᒪᕆᐅᑦᓱᑎᓪᓘᓃᑦ.    

ᓄᑖᖑᓂᕐᐹᑦ ᐃᒣᓪᓗᐊᖂᕐᒪᑖᕈᑏᑦ ᐊᓐᓇᐅᒪᒍᓐᓇᓂᖏᓐᓂ ᑕᓯᐅᔭᕐᔪᐊᒥ ᓯᕿᓂᕐᒥᐅᓂ, ᑐᖕᖓᕕᓖᑦ 

ᐱᔭᐅᓯᒪᔪᓂ ᐱᔭᐅᒋᐊᓪᓚᖃᑦᑕᓱᑎᓗ ᑲᑎᕐᓱᑕᐅᒍᑎᓕᓐᓂᒃ 1984-ᒥᑦ 2005-ᒧᑦ ᑎᑭᑦᓱᒍ, ᓂᑦᑕᑎᑦᓯᔪᑦ 

ᐃᑭᓪᓕᓯᒪᓂᖏᓐᓂᒃ ᐊᓐᓇᐅᒪᒍᓐᓇᑐᓂ ᖃᓄᐃᑦᑑᒐᓗᐊᕐᐸᑕ ᐊᖑᑎᐅᒍᑎᒃ ᐊᕐᓇᐅᒍᑎᓪᓗ 1980 

ᐊᕐᕌᒍᖏᓐᓂᓂᑦ.   

ᖃᐅᔨᓴᕐᓃᑦ ᓇᓄᐃᑦ ᐊᐅᓚᓂᖏᓐᓂᒃ ᑲᑎᕐᓱᓯᒪᔪᓂ ᖃᕆᑕᐅᔭᒃᑯᑦ ᖁᖓᓯᕐᒥᐅᑕᓕᓐᓄᑦ ᐊᒻᒪᓗ ᒪᙯᑦᑎᓄᑦ 

ᓇᓐᓄᑕᐅᓯᒪᔪᓄᑦ, ᓂᑦᑕᑎᑦᓯᕗᑦ ᓇᓄᐃᑦ ᐊᒥᓲᓂᕐᓭᑦ ᑕᕝᕙᓂᑦᓭᓈᕐᑎᓗᒋᑦ ᓄᓇᒥ ᐃᓕᑕᕆᔭᒥᓂ 

ᑕᓯᐅᔭᕐᔪᐊᒥ ᓯᕿᓂᖓᓂ, ᐊᐅᓚᖏᓐᓇᓲᖑᒐᓗᐊᕐᒥᑎᓪᓗᒋᑦ ᓯᓚᕐᖃᑎᒥᓐᓄᑦ  ᑕᓯᐅᔭᕐᔪᐊᒥ ᓯᑭᓂᐅᑉ 

ᓂᐱᕕᐊᓂ ᐊᒻᒪᓗ Foxe Basin-ᒥ (FB) ᓄᐃᓲᖑᒻᒥᔪᑦ, ᐱᓗᐊᕐᑐᒥᒃ ᓯᑯᙯᓐᓇᑎᓪᓗᒍ. ᓯᑯᖃᕐᑎᓇᒍ, ᓇᓄᐃᑦ 

ᓅᓪᓗᐊᓲᖑᖕᖏᓂᖏᑦ ᓄᐃᑕᔪᑦ ᓄᓇᒥᒃ ᓇᔪᕐᑕᒥᓐᓂᒃ, ᑐᖕᖓᕕᖃᕋᓗᐊᕐᓱᑎᒃ ᓯᑯᐃᑦ ᓯᖁᑦᑎᓂᕆᓲᖏᓐᓂᒃ, 

ᑕᓯᐅᔭᕐᔪᐊᒥᐅᑦ ᓯᕿᓂᖓᓂᒥᐅᑦ ᓇᓄᐃᑦ ᑕᓯᐅᔭᕐᔪᐊᒥᐅᑦ ᓯᕿᓂᖓᑕ ᓂᐱᕕᐊᓅᑫᓐᓇᓲᑦ ᓯᓈᖏᓐᓄᑦ. 

ᐊᒻᒪᓗ ᓱᓕ, ᖃᐅᔨᓴᐅᑎᒋᐊᖕᖓᑐᑦ ᓇᓄᕐᓂ ᓇᓗᓀᕐᑕᐅᒪᒍᑎᓕᓐᓄ ᓇᓐᓄᑕᐅᓲᑦ 10%-ᖏᑦ ᓇᓄᐃᑦ 

ᑕᓯᐅᔭᕐᔪᐊᒥᐅᑦ ᓯᕿᓂᖓᓂ ᓇᓗᓀᒃᑯᓯᕐᑕᐅᔪᕕᓂᐅᔪᑦᓴᐅᓲᑦ ᓯᕿᓂᐅᑉ ᓂᐱᕕᐊᓂᒥᐅᓄᑦ. ᐊᒥᓲᖕᖏᑐᑦ 

ᓄᓕᐅᔪᑦ ᓄᓇᒥᓂ, ᑲᑎᑦᓱᒋᑦ ᖃᓂᖕᖏᑐᒦᑦᑐᑦ ᓄᓇᓐᓂ ᐅᐸᑐᐃᓐᓇᕋᑦᓴᐅᖏᑦᑐᓂ, 

ᐱᑦᔪᑕᐅᓂᐊᖕᖒᕆᔭᐅᔪᑦ ᐊᑦᔨᐅᓗᐊᖕᖏᓂᖃᕈᑎᖏᑦ ᖃᓄᐃᑦᑐᓴᔭᐅᓂᖏᑦᑕ ᓇᓄᐃᑦ ᔦᒥᓯ ᐯᒥ ᐊᓯᖏᑦ 

ᑕᑯᓐᓇᓱᒋᑦ ᐅᑭᐅᕐᑕᑐᒥ.   

ᑌᒪ, ᑐᑭᓯᓴᕐᓂᖅ ᐊᑐᕐᓱᒋᑦ ᐊᑦᔨᒌᓕᕐᓯᒪᔪᑦ ᖃᓄᐃᓘᕈᑏᑦ ᐊᓪᓚᖑᕐᑎᓯᓂᕐᒧᑦ ᑕᕆᐅᑉ ᐱᐅᓯᖓᓂᒃ 19-ᓕᒫᓂ 

ᓇᓄᐃᑦ ᐅᓄᕐᓂᖏᓐᓂᒃ ᐃᓘᓐᓈᒍᑦ (1979-2014), ᖃᐅᔨᓯᒪᔪᑦ ᐃᓘᓐᓇᖏᑦ 19 ᓇᓄᐃᑦ ᐃᓂᖃᕐᕕᖏᑦ 

ᐊᑑᑎᓲᖑᑎᓪᓗᒋᑦ ᐅᐱᕐᖓᓴᑦᓴᐅᑎᒋᓲᖑᓕᕐᑐᓂᒃ, ᓯᑯᓐᓇᓵᓲᖑᑎᓪᓗᒍᓗ ᐅᑭᐊᑦᓴᒥ, ᐅᐱᕐᖔᑯᓪᓗ 

ᓯᑯᙯᓐᓇᖏᓐᓂᓴᐅᓂᖓ ᐊᕐᕌᒍᓂ 40-ᓂ ᐊᓂᒍᕐᑐᓂ. ᐊᓯᖏᑎᑐᑦ ᓇᓄᐃᑦ ᐃᓂᖃᕐᕕᖃᓲᑦ, ᑕᓯᐅᔭᕐᔪᐊᒥ 

ᓯᕿᓂᕐᒥᐅᑉ ᓇᓄᐃᑦ, ᓯᕿᓂᕐᒥᐅᖑᓂᕐᐸᐅᓱᑎᒃ ᐊᓯᓕᒫᖏᓐᓂ, ᓯᕐᓛᐲᓐᓂᐹᖑᓲᖅ ᓯᑯᖃᕐᓂᖓ (210-ᒐᓛᑦ 

ᐅᓪᓗᐃᑦ 15% ᐅᖓᑖᓄᑦ ᓯᑯᖃᓲᓂ). ᓯᑯᖃᕈᓐᓀᐸᓪᓕᐊᓂᖓ ᓱᒐᓗᓐᓂᓴᐅᖃᑦᑕᕋᓗᐊᕐᑎᓗᒍ ᑕᓯᐅᔭᕐᔪᐊᑉ 

ᓯᕿᓂᖓᓂ (ᐊᓯᑦᔨᓯᒪᔪᖅ ᐅᐱᕐᖓᓴᒥ ᓯᑯᐃᑦ ᐃᓂᖃᕐᕕᖏᑦ: -3.1 ᐅᓪᓗᐃᑦ ᐊᕐᕌᒍᐃᑦ ᖁᓕᑕᒫᑦ; ᐊᓯᑦᔨᓯᒪᔪᖅ 

ᐅᑭᐊᑦᓴᒥ ᓯᑯᖃᕐᓂᒥ: +4.1 ᐅᓪᓗᐃᑦ ᐊᕐᕌᒍᐃᑦ ᖁᓕᑕᒫᑦ; ᐊᓯᑦᔨᓂᖅ ᐅᐱᕐᖔᒥ ᓯᑯᓕᓐᓂ: -11.4% ᐊᕐᕌᒍᐃᑦ 

ᖁᓕᑕᒫᑦ), ᐅᓄᕐᓂᖏᑦ ᓄᖑᑉᐸᓕᐊᔪᑦ ᓱᒐᓗᓗᐊᖕᖏᓂᕐᓴᐅᖃᑦᑕᑐᖅ ᐊᓯᖏᑦᑕ ᓴᓂᖏᓐᓂ ᓇᓄᐃᑦ 

ᐃᓂᖃᕐᕕᖏᓐᓂᑦ.   

 


